
Erref.- Letradu Aholkularia

Gaia.- PERTSONAK ZUZENTZEKO SAILAREN INSTRUKZIOA, SINTOMARIK
GABEKO LANGILEEN ZERBITZUAK EMATEARI BURUZKOA, COVID-19
KASUAREKIN KONTAKTUA IZANDAKOAN.

Osasun Ministerioak SND/265/2020 Agindua eman du, martxoaren 19koa,
adinekoen egoitzei eta zentro sozio-sanitarioei buruzko neurriak hartzeari
buruzkoa, COVID-19k eragindako osasun-krisiaren aurrean, eta martxoaren 21eko
BOEn argitaratu da, 78. zenbakian.

Aipaturiko agindua, alde batetik, Osasun Publikoaren Arloko Neurri Bereziei
buruzko apirilaren 14ko 3/1986 Lege Organikoan jasotako zehaztapenen
babesean aldarrikatu da. Agindu horrek ahalmena ematen die osasun-agintariei
gaixoak, haiekin kontaktuan dauden edo egon diren pertsonak eta hurbileko
ingurumena kontrolatzeko prebentzio-ekintzak eta neurri egokiak hartzeko, bai eta
arrisku kutsakorren kasuan beharrezkotzat jotzen direnak hartzeko ere. Beste
aldetik, adierazten du ezen, Alarma, salbuespen eta setio egoerei buruzko
ekainaren leko 4/1981 Lege Organikotik datozen aurreikuspenekin bat etorriz,
epidemiak eragindako osasun-krisiaren kasuan, Osasun-agintaritzak gaixotasun
infekziosoen aurka borrokatzeko arauetan ezarritako neurriak hartu ahal izango
dituela. Eta, azkenik, COVID-19k eragindako osasun-krisia kudeatzeko alarma-
egoera deklaratzen duen martxoaren 14ko 463/2020 Errege Dekretuaren arabera,
herritarren osasuna eta segurtasuna babesteko eta osasun publikoko sistema
indartzeko zenbait neurri jasotzen baititu; eta hala izanik, lege-testu horrek berariaz
gaitzén du arlo honetako Ministerioa, zerbitzuak ematea bermatzeko behar diren
aginduak eman ditzan, pertsonak babestea xede.

Izan ere, adinekoak, desgaitasunen bat duten pertsonak edo egoitzetako eta beste
zentro soziosanitario batzuetako beste erabiltzaile batzuk oso kalteberatasun
bereziko egoeran daude COVID-19 infekzioaren aurrean, adinekoa izateaz gain,
beste pertsona batzuekin harreman estua dutelako, hala nola zaintzaileekin edo

beste bizikide batzuekin.



A
Beraz, beharrezkoa da antolaketa- eta koordinazio-neurriak hartzen aurrera egitea,

kutsatzeko arriskua murriztera eta gaixotasun hori pairatzen duten pertsonak
modurik egokienean tratatzera bideratuta.

Aipatutako ministerio-aginduaren zazpigarren paragrafoak autonomia-erkidego
bakoitzeko agintari eskudunei esleitzen die beren jardunaren eremu espezifikoan
eraginkortasuna bermatzeko beharrezkoak diren interpretazio-ebazpenak,
xedapenak eta -jarraibideak emateko ahalmena.

Osasun-protokoloei buruzkoak osasun-agintariek jada gauzatu eta garatu
dituztenez, agindu hartan jasotako zehaztapenak gure eskumen-eremu berezira
ekarri nahi dira, haien irismena pertsonalaren arloan zehaztu eta integratu ahal
izateko. Hortxe agertu disfuntzio asko eta asko, nahiz eta osasun-zerbitzuetako
langileei emandako tratamenduaren inbokazio analogikoaren bidez konpon
daitezkeen, horrela ezartzen denez.

Aitzitik, gizarte-zerbitzuetako edo zerbitzu soziosanitarioetako langile horientzako
etxez etxeko edo bestelako berrogeialdiak nahitaez mantentzeak arriskuan jarriko
luke plantillei eustea eta, ondorioz, egoitzetan bizi diren erabiltzaileen
asistentziarako eta osasunerako oinarrizko eskubidea oso epe laburrean haustea.

Horregatik, azaldutakoa kontuan hartuta, honako zehaztapen hauek ezartzen dira:

Lehenengoa.- Osasun-arloko, erizaintzako, osasun-laguntzako, garbiketako,
sukaldeko, atezaintzako edo beste mota bateko langileek, baldin eta beren
zerbitzuak Foru Erakundeko laguntza-zentroetan edo zerbitzuetan ematen
badituzte eta harreman estua izan badute COVID-19ko kasu posible edo baieztatu
batekin, baina sintomarik ez badago, beren jarduera normala egiten jarraitu beharko
dute, osasun-protokoloen arabera sintomak behar bezala zaintzeari kalterik egin
gabe.

Bigarrena.- Tratamendu bera emango zaie langile horiei baldin eta COVID-
19ren proba egiteak emaitza negatiboa ematen badu eta emaitza horrek sintomarik
gabeko egoera adierazten badu.

Hirugarrena.- Instrukzio honek bere ondorioak izango ditu alarma-egoeraren

adierazpena edo horren luzapenak indarrean dauden bitartean.



Laugarrena.- Instrukzio hau Eusko Jaurlaritzako Osasun eta Kontsumo
Saileko Lurralde Zuzendaritzari jakinaraztea, jakinaren gainean egon dadin, eta,
bereziki, Lehen Mailako arretako zerbitzuei dagokienez.

Bosgarrena.- Instrukzio honen berri ematea Dibisio eta Saileko Buruzagitzei,
laguntza-zentroetako zuzendaritzei eta Institutuko gizarte-ordezkaritzari, bai eta

GUFEren iragarki-taulan eta intranetean argitaratzeko agintzea ere. Bete dadila.

Bilbo, 2020ko martxoaren 22a

